
मुंबईकडील पर्यटक या हरिपुरावर अगदी लुब्ध असतात. संगमाजवळच संगमेश्वराचे प्राचीन मंदिर आहे. श्रावणमासातील प्रत्येक सोमवारी हरिपुरला जत्रा भरते. त्यावेळी मिळणारी कलाकुसरीची, रंगीत साखरेची भांडी आणि खेळणी संग्राह्य असतात. हरिपुरातील हळदीची पेवे आणि विटा प्रसिद्ध आहेत. पूर्वी पटवर्धन राजघराण्यातील मंडळी हरीपुरला संगमस्नानासाठी जात, तेव्हा परत जाताना सांगली सीमेवर पाय धुवूनच पुढे जात. कारण हरीपूर गाव ब्राम्हणाना अग्रहार म्हणून पटवर्धनांच्या पूर्वजानी दान दिलेला होता. म्हणून दान केलेल्या भूमीतील मातीचा एक कणहि बरोबर येऊ नये अशी त्यांची भावना होती. हरिपूराच्या रम्य परिसरामुळे, काही निर्माते चित्रपटाच्या शूटींगसाठी येथे येतात. हरीपूर हे नाटककार देवलांचे गाव. 'शारदा' नाटकातील 'तू चिरून टाक ही मान' हे पद ज्या पिंपळाच्या पाराखाली त्याना स्फुरले, तो संगमाजवळचा पिंपळाचा पार स्थानिक मंडळी कौतुकाने दाखवतात.
५. आयर्विन पूल : १८ नोव्हेंबर १९२९ रोजी तत्कालीन व्हाईसरॉय लॉर्ड आयर्विन यांच्या हस्ते अद्घाटन झालेला आणि त्यांचेच नाव दिलेला हा आयर्विन ब्रिज म्हणजे स्थापत्यशास्त्राचा एक देखणा नमुना आहे. सांगली शहराच्या हितासाठी कृष्णा नदीवरील या पुलाची नितांत आवश्यकता होती. सांगलीच्या राजेसाहेबानी या पुलाच्या निर्विघ्न बांधकामासाठी केवढा वैयक्तिक त्याग केला होता, याची हकीगत या पुस्तकात अितरत्र आली आहेच. या पुलामुळे सांगली - सांगलीवाडी लोकांचे दळणवळणाचे होणारे हाल तर वाचलेच पण पुण्या-मुंबईची विशाल कवाडे या पुलामुळे सांगलीसाठी अघडी झाली. सांगलीचा व्यापार वाढला. कोयना धरणामुळे कृष्णा नदीला येणारे महापूर अलिकडे कमी झाले. एरवी अनेक महापूर या पुलाने अंगावर झेलले आहेत. ७०-७२ वर्षापूर्वी साडे सहा लाख रूपये खर्चून बांधलेल्या या पुलावर अभे राहिले की कृष्णा नदीच्या भव्य पात्राची विशालता जाणवते. पावसाळ्यात पात्राचे पाणी वाढायला लागले की प्रत्येक सांगलीकर कौतुकाने पुलावर जाऊन, खालच्या भव्य खांबावर पाण्याची उंची दाखवणारी दर्शिका आवर्जून बघून जातो. आता जरी दुसरा समांतर पूल नदीवर बांधण्यात येत असला तरी या आयर्विन ब्रिजचे सांगलीकरांच्या मनातील स्थान अढळ राहील, इतकी भावनिक गुंतवणूक त्यांची या पुलाच्या बाबतीत झाली आहे. पावसाळ्यात ऐन पुराच्या वेळी होणाऱ्या पोहण्याच्या आणि होड्यांच्या शर्यती हे एक सांगलीचे खास आकर्षण आहे.
६. सांगली वस्तुसंग्रहालय : सांगली वस्तुसंग्रहालयाची स्थापना तशी अलिकडच्या काळातील आहे. ९ जानेवारी १९५४ रोजी तत्कालीन अपराष्ट्रपती डॉ. राधाकृष्णन यांच्या हस्ते या संग्रहालयाचे अद्घाटन झालं. कै. चिंतामणराव पटवर्धन राजेसाहेबानी,
सांगली आणि सांगलीकर..
.२६१










[image: ]

[image: ]

"https://mr.wikisource.org/w/index.php?title=पान:सांगली_आणि_सांगलीकर.pdf/२८९&oldid=169863" पासून हुडकले


					वर्ग: 	तपासणी करायचे साहित्य




				

			
			
		

		
			

		 या पानातील शेवटचा बदल १७ मार्च २०२३ रोजी १४:०० वाजता केला गेला.
	येथील मजकूर हा क्रियेटीव्ह कॉमन्स अट्रीब्युशन/शेअर-अलाईक लायसन्स या अंतर्गत उपलब्ध आहेत;अतिरिक्त अटी लागू असू शकतात.

